
A Xunta de Goberno desta Deputación Provincial na súa sesión ordinaria do día 9 de outubro de 
2026, adoptou, entre outros, o seguinte acordo: 
 
4.37788.-  CONCESIÓN DE SUBVENCIÓN AO CONCELLO DE AGOLADA, NO MARCO DA LIÑA 2 DO PLAN 

+PROVINCIA 2026-2027, CON DESTINO AO FINANCIAMENTO DE “GASTO CORRENTE 
DERIVADO DA PRESTACIÓN DE SERVIZOS MUNICIPAIS”. (Expte. 2026063525) 

 
ANTECEDENTES: 
─ O Pleno da Deputación, na súa sesión ordinaria do 26 de decembro de 2025, mediante acordo 

núm. 4.8555, acordou a aprobación das bases reguladoras do Plan de Obras e Servizos de 
competencia municipal (Plan +Provincia) 2026-2027, en adiante Plan +Provincia 2026-2027, 
que foron publicadas no Boletín Oficial da Provincia de Pontevedra (BOPPO) núm. 1 do 2 de 
xaneiro de 2026.  

 
─ Mediante Resolución Presidencial núm. 2026000127 de data 14/01/2026 aprobáronse as 

cantidades totais asignadas a cada concello e as que lle correspondían por cada liña.  
 
─ En data 03/03/2026, con rexistro núm.WEB2026014889, dentro do prazo fixado na convocatoria 

(documentación subsanada na data 25/05/2025, WEB2026044923), consta a entrada no 
rexistro da Deputación, ao abeiro da liña 2 do Plan +Provincia 2026-2027, petición do Concello 
de Agolada na que solicita unha subvención por importe de 223.057,22 € con destino ao 
financiamento de “Pagamento de débedas a acredores de gasto corrente e investimentos” 
(Expediente:2026014705). 

 
─ O Concello de Agolada figura no Listado de Entidades Locais incluídas no procedemento de 

pago a provedores 2026 convocado pola Administración estatal (modalidade de adhesión 
voluntaria), polo que incumpre a base quinta do Plan +Provincia 2026-2027, requisito para a 
concesión da subvención no marco da liña 2 do Plan +Provincia 2026-2027, polo que se procede 
ao rexeitamento da solicitude. 

 
─ A base primeira do Plan +Provincia 2026- 2027 establece que cando unha solicitude sexa 

rexeitada por non cumprir os requisitos establecidos nas bases reguladoras do plan, o concello 
poderá presentar unha nova proposta. 
 

─ En data 21/08/2026, con rexistro núm. WEB2026065847, dentro do prazo fixado na convocatoria 
(documentación subsanada na data 03/09/2025, WEB2026068995), consta a entrada no 
rexistro da Deputación, ao abeiro da liña 2 do Plan +Provincia 2026-2027, petición do Concello  

de Agolada na que solicita unha subvención por importe de 84.934,26 € con destino ao 
financiamento de “Gasto corrente derivado da prestación de servizos municipais”. 
 

─ Xunto coa solicitude de subvención a entidade municipal remite proposta orientativa coas 
actuacións que pretende levar a cabo ao longo do ano 2026 e son as seguintes: 
 

 Orzamento Subvención solicitada 

Servizo de recollida de residuos sólidos urbanos 
dos mees de: xaneiro-febreiro-marzo-abril-
maio-xuño-xullo-agosto do ano 2026 

52.685,50 € 52.685,50 € 

Servizo de xestión e atención socio-educativa 
no punto de atención á infancia dos meses de 
abril-maio-xuño-xullo e agosto do 2026 

32.248,76 € 32.248,76 € 

TOTAL 84.934,26 € 84.934,26 € 

 
 
FUNDAMENTACIÓN XURÍDICA 
I.- NORMATIVA EXAMINADA 

- Lei 38/2003, de 17 de novembro, xeral de subvencións (LXS) e o seu Regulamento aprobado 
por RD 887/2006, de 21 de xullo (RLXS). 

- Lei 9/2007, de 13 de xuño, de subvencións de Galicia (LSG). 
- Lei 7/1985, de 2 de abril, reguladora das bases do réxime local (LBRL). 
- Lei 39/2015, de 1 de outubro, do procedemento administrativo común das Administracións 

Públicas (LPACAP). 
- Lei 9/2017, de 8 de novembro de contratos do sector público. 
- Real Decreto Lexislativo 2/2004, de 5 de marzo, polo que se aproba o Texto Refundido da Lei 

reguladora das Facendas Locais (TRLRF). 
- Real Decreto 2568/1986, de 28 de novembro, polo que se aproba o Regulamento de 

organización, funcionamento e réxime xurídico das Entidades Locais (ROFRJEL). 
- Bases de execución do vixente orzamento provincial. 
- Bases reguladoras do Plan +Provincia 2026-2027. 
- Ordenanza xeral de subvencións da Deputación. 

II.- CONSIDERACIÓNS XURÍDICAS 
 
Instrución do expediente 

− Base 15ª do Plan +Provincia 2026-2027 relativa á ordenación, instrución, procedemento e 
resolución, que indica que correspóndelle ao servizo de Cooperación as actuacións 
necesarias para a determinación, o coñecemento e a comprobación dos expedientes. 

 
Petición e evacuación de informes 

- Artigos 79 e 80 da Lei 39/2015, de 1 de outubro, do procedemento administrativo común das 
Administracións Públicas, sobre a petición e emisión de informes. 
 

- Artigo 88.6 da Lei 39/2015, de 1 de outubro, do procedemento administrativo común das 
Administracións Públicas, que sinala que a aceptación de informes ou ditames servirá de 
motivación á resolución cando se incorporen ó texto da mesma. 

 
Resolución do expediente 

- Artigo 22 LXS que dispón que a proposta de concesión formularase ao órgano concedente a 
través do órgano instrutor. 
 

- Artigo 25 LXS polo que o órgano competente resolverá o procedente e a resolución 
motivarase de conformidade co que dispoñan as bases reguladoras da subvención. 

 
- Artigo 62 RLXS que establece que na resolución de concesión deberán quedar claramente 

identificados os compromisos asumidos polos beneficiarios. 
 

- Artigo 14 e seguintes da Ordenanza xeral da Deputación de Pontevedra que regulan o 
procedemento de concesión. 

 
- Base 15ª das reguladoras do Plan +Provincia 2026-2027, que sinala que unha vez efectuado 

o estudo de cada solicitude recibida, e en función da información dispoñible, elaborarase 
unha proposta de concesión da subvención para someter á aprobación do órgano 
competente, previo informe do técnico competente da Deputación, segundo a natureza do 
gasto, e da fiscalización da intervención. 

De acordo con todo o sinalado, no exercicio das competencias que atribúe o artigo 35 da Lei 7/1985, 
de 2 de abril, reguladora das bases do réxime local, o artigo 63 do Real Decreto 2568/1986, de 28 de 
novembro, polo que se aproba o Regulamento de organización, funcionamento e réxime xurídico 
das Entidades Locais e as bases específicas de execución do orzamento para o presente exercicio, 
e vistos os informes do xefe do Servizo de Cooperación, de data 03/09/2026, que conclúe 
favorablemente a tramitación da subvención, e do informe da Intervención provincial, de data 
29/09/2026, a Xunta de Goberno acorda por unanimidade: 
 

- CONCEDER ao Concello de AGOLADA, CIF: P3602000F, a cantidade de 84.934,26 €, con destino 
ao financiamento de “Gasto corrente derivado da prestación de servizos municipais” 
(Expte.2026063525), cun orzamento polo mesmo importe, para financiar as seguintes 
actuacións: 

 

 Orzamento Subvención 

Servizo de recollida de residuos sólidos 
urbanos dos mees de: xaneiro-febreiro-
marzo-abril-maio-xuño-xullo-agosto do 
ano 2026 

52.685,50 € 52.685,50 € 

Servizo de xestión e atención 
socioeducativa no punto de atención á 
infancia dos meses de abril-maio-xuño-
xullo e agosto do 2026 

32.248,76 € 32.248,76 € 

TOTAL 84.934,26 € 84.934,26 € 

 
 

- Autorizar e comprometer o gasto na aplicación 2026/942.9425.462.45 do vixente orzamento 
provincial na que existe crédito suficiente para facer fronte ó gasto. 

 
- A xustificación desta actuación realizarase conforme ó previsto nas bases reguladoras do 

Plan de Obras e Servizos de competencia municipal (Plan +Provincia) 2026-2027, aprobadas 
por acordo núm.4.8555 do Pleno da Deputación de Pontevedra de data 26 de decembro de 
2025 e publicadas no BOPPO núm. 1 de 2 de xaneiro de 2026 (dispoñibles tamén na sede 
electrónica https://sede.depo.gal) e a demais lexislación vixente en materia de contratación 
e subvencións. A base cuadraxésima das citadas bases establece que o Concello terá de 
prazo para xustificar a axuda concedida ata o 31 de marzo de 2027. O incumprimento desta 

obriga determinará a revogación da subvención e, no seu caso, o reintegro das cantidades 
percibidas de acordo co disposto no artigo 37 da Lei 38/2003, do 17 de novembro, xeral de 
subvencións.  

 
─ Darlle traslado do presente acordo ao Concello de Agolada, á Intervención, ao servizo de 

Cooperación e ao Gabinete da Presidencia. 
 
 

O que lle comunico a Vde. para o seu coñecemento e efectos, coa salvidade que establece o art. 
206 do RD 2568/86, de 28 de novembro. 
 
Asinado dixitalmente na data que figura á marxe. 
 
Contra este acordo que pon fin á vía administrativa poderá interpoñer recurso potestativo de 
reposición perante o mesmo órgano que o ditou, no prazo de un mes a partir do día seguinte ó desta 
notificación (artigos 112 e 124 da Lei 39/2015, de 1 de outubro, do Procedemento Administrativo 
Común das Administracións Públicas), ou ben, directamente recurso contencioso-administrativo 
perante a Sección do Contencioso-Administrativo do Tribunal de Instancia de Pontevedra, segundo 
o disposto no artigo 8 da Lei 29/1998, de 13 de xullo, Reguladora da Xurisdición Contencioso-
Administrativa, e todo iso no prazo establecido no artigo 46 da citada Lei. 
 
Todo iso sen prexuízo de que poida utilizar calquera outro recurso que estime conveniente. 

